
    భోజము నమ్మికాదె జగమున్ బరిపాలనఁజేయు సంతత

    శ్రీజయలబ్ధి నీవకద శ్రీ పురుసాత్వికి వార్యపోషిణీ. 467 



ఉ. ఓ సకలేశ్వరీ జలరుహోద్భవుఁ డెంతయు భక్తి వక్త్రమున్

    వాసముగా నొసంగి నిరవద్యగతిన్  నినుఁ గొల్చికాదె సం

    భాసితుఁ డయ్యె సంతతము మానుగ విష్టపసృష్టికర్తయై

    నీసరి  యెవ్వరమ్మ రమణీయవిలాసిని రాజసీ సతీ.
468 



ఉ. ఓ కరుణామయీ వృషహయుండు నిజార్ధశరీరమందు ని

    ర్భీకత నిన్నుఁదాల్చి కడుఁ బ్రీతి మెయిం బరిచర్యసేయఁడే 

    నీకు నతండు నీవు నతనిన్  లయకర్త నొనర్చి ప్రోచె ది 

    చ్ఛాకృత పద్మజాండ విలసద్గుణ తామసి భూతపాలినీ.
469 



ఉ. నే నతి నీచుఁడన్  జడుఁడ నింద్యుఁడ నజ్ఞుడ లోకపావనీ

    మానవుఁ డీతం డెంత యని మానక నాపయి జాలిపుట్టి యెం

    తే ననుఁ బ్రోవవచ్చితివి యేమనవచ్చును నన్నుఁ గన్నత

    ల్లీ నతలోకసంభరణలీలవు నద్భుతశీల వెన్నఁగన్.
470  



క.  ఓ శక్తి నీవకావే | యీశాదుల కిట్టి పుంస్త్వ మిచ్చితి వాణీ

    శ్రీ శాంకరీ శచీముఖ | భేశాననలకును స్త్రీత్వ మిచ్చితి తల్లీ.
471 



తే.గీ. నీవు పురుషుండవుం గావు  స్త్రీవి కావు | రూఢి  సగుణవుకావు నిర్గుణవుకావు

    సత్స్వరూపిణి వాద్యవు సాధ్వి వెన్న | నట్టి నిను గొనియాడెద నఖిలజనని. 
472 



తే.గీ. ఇట్లు ప్రార్థించు సుద్యుమ్ను నెడ దయార్ద్ర | హృదయయై దేవి సాయుజ్య మిచ్చి తనదు

    రూపమునఁ జేర్చుకొనె స్ఫురద్రోచు లెసగ | నహహ మునులకు నందరా నట్టి పదవి.
473 



వ.  అని చెప్పి మరియు సూతుం డిట్లనియె. 
474 



ఉ.  అంతఁ బురూరవుండు ప్రభువై గుణసంపద నెల్లవారు న 

     త్యంత ముదంబునం బొగడ నార్యులు మెచ్చగ ధర్మశీలుఁ డై 

     యెంతయు మంత్రగోపన మహీనతఁ జేయు చుపాయశక్తి కా

     సంతయు జారనీయక రసన్  బరిపాలనఁ జేసె నర్మిలిన్.
475 



తే.గీ. ఆప్రతిష్టానపురమున నవనిభర్త | యలరి బహుదక్షిణము లైన యజ్ఞములను

     జేసె బహుదానముల నతి చిత్రలీల  | నొసర బాలించె నాదరం బెసయ జనుల.
476 



ఉ.  అతని రూపయౌవన గుణాతిశయంబుల నాలకించి వై 

     ధాతృకశాపహేతుపున ధారుణి డిగ్గిన యూర్వశీ ద్యుష

		 ఈ పేజీలో చివరి మార్పు 3 డిసెంబరు 2021న 04:40కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

